
Testement de guill(aume) lala

Au nom de dieu sachent tous que l( )an
mil six cens quatorze &( )le ]huictie(me)[ /neufie(me)/ jour du moys de
janvier appres midy dans la maison du testat(eur)
bas nommé en( )la ville de( )villemur dioce(se) bas de
montauban e(t )sen(echau)cee de( )th(oulouse) regnant n(ot)re souverain
prince louys trezie(me) du nom par la grace de
dieu roy de france et de navarre pard(evan)t moy not(aire)
royal soubz(sig)ne personnellement estably guilhaume

lala dict phelipat travalheur habitant dud(it )villemur
lequel gisant dans son( )lict en( )l( )une des chambres
de( )lad(ite )maison dettenu de certaine maladye corporelle
toutesfoys bien voyant oyant e(t )parlant et ayant ses
bons sens jugem(en)t cog(noissan)ce et memoire considerant n'y
avoir rien de plus certain que la mort ny de plus
incertain que l'heure d( )icelle de son bon gré pur et
franc vouloir a faict et ordonné son testem(en)t non
cupatif en la forme et maniere que s( )ensuict en
premier lieu a invoqué le nom de dieu le supplyant
luy vouloir f(air)e pardon et remission de ses peches
et quant il luy plairra le rettirer de ce monde de
le vouloir recepvoir en( )son paradis ]et[ celeste e(t )f(air)e
participant de sa gloire eternelle qu( )est]oient a[ acquize
a ses enfans par vertu de( )la mort e(t )passion de( )son
filz jesus christ n(ot)re seigneur sy a ordonné la
sepulture de son corps au simentiere dud(it) villemur
selon la forme de( )la relligion refformeé dont par la grace
de dieu il faict proffession a( )la dilligence de ses her(iti)ers
bas nommés en appres a dict et ordonné veut et
entend led(it) testateur qu'incontinant appres son deces
soict procedé par moy d(it) not(air)e ou autre premier requis
en mon absence a( )la faction de( )l( )invant(aire) de tous et
checuns ses biens item a dict et declare led(it)
testateur avoir receu e(t )souffert beaucoup d'ingratitudes
et desobeyssance de jeanne galante sa femme laquelle ne
l( )a jamais vouleu assister e(t )secourir comme son debvoir
est l'ayant mesmes ]sans[ quitté et abandonné e(t )s'estant
separeé de( )luy peut avoir deux ans ou environ a( )cause
de( )quoy e(t )plu(sieu)rs au(tr)es [con]sidera(ti)ons q(u'i)l a a seullement
donné et legué donne et legue led(it) testate(ur) a lad(ite) jeanne
galante sa femme la somme de cinq solz t(ournoi)z payabl(e)



par ses her(iti)ers bas nommes incontin(ant) appres son

decés moyenant quoy veut et entend que ne puisse
rien plus avoir ny( )pretendre sur ses biens et
hereditté en aucune façon et maniere que ce soict
et en tous et checuns ses autres biens meub(les)
immeub(les) noms droictz voix et actions que led(it) testate(ur)
a peut avoir et luy peuvent competer et appartenir
en qu'elle façon et maniere que ce soict de present
ou a( )l'advenir il a faictz e(t )institués ses her(iti)ers
universelz et generaux et de sa propre bouche
les a nommes assavoir david jean antoyne
laurens et marye lalas ses enfans e(t )filhe
legitimes et naturelz et de feue jeanne blanque
sa femme en( )secondes noces ]un[ a partir et diviser
entre eux esgalement e(t )par cinquiesme a( )la
charge par lad(ite) marye de( )lala de remettre au
blot de lad(ite )hereditté ce qu'elle a receu en deduction
du douaire a elle [con]stitué lors de son mariage
avec michel gourdon ou de( )l( )allouer et tenir en
compte sur sa portion et cinquie(me) partye de son
hereditte moyenant laquelle ne pourra rien plus
prethendre ny demander pour le restant dud(it) douaire
ny autrement et a( )la charge aussy par tous
sesd(its) filz e(t )filhes (sic) ensemblement de tramper a
l'aquittem(en)t de( )tous ses debtes et au(tr)es charges
heredittaires checun pour un cinquie(me) pour desd(its)
biens et hereditte checun de sa portion en( )jouyr
f(air)e et dispozer a ses plaisirs et volontes a( )la
vye et a( )la mort sy a nommes pour tuteurs
et administrate(urs) desd(its) antoyne et laurens lalas
ses enfans mineurs de quatorze ans, ramond

blanc tysseran & guill(aume) malaret forgeron habitans
dud(it) villemur et led(it) blanc oncle maternel de( )sesd(its)
enfans et de plus a vouleu et ordonné veut et
ordonne led(it) testate(ur) que lesd(its) antoyne et laurens
lalas soient nourris entretenus et vestus
sur le commun et blot de( )son bien et hereditté scavoir
led(it) antoyne pendent deux ans prochains et led(it)
laurens pendant quatre ans aussy prochains
et tel a dict estré son testement et derniere
volonté cassant revocquant et anullant tous
au(tr)es testamans codicilles et donna(ti)ons par
luy cy devant faictz le p(rese)nt ]teste[ demeurant seul
valable par droict de testement non cupatif



codicille ou donna(ti)on ou dispozi(ti)on de der(niere)
volonté e(t )par tout au(tr)e droict uz et stil q(ue)
mieux pourra valoir ]cassant revocquant et
anullant[ et a pryés et requis les tesmoingz
cy appres nommés e(t )par luy deuem(en)t recognus
d'en estre memoratifz & a moy jean custos not(aire)
royal dud(it) villemur de luy en rettenir acte
ce qu'ay faict en( )p(rese)nce de pie(rre) boussac m(aîtr)e
chirurgien antoyne delrieu tysseran françois
defos travalh(eur) vital paye tysseran guill(aume) midous
cellier, pie(rre) soulier, vital sambres, et antoyne
amelot cousturier hab(itan)tz dud(it) villemur desquelz
lesd(its) boussac et midous se sont signés avec moy
d(it) not(aire) led(it) testate(ur) ny au(tr)es tesmoingz ne
scavent.

                       P. Boussac

                         Custos, not(aire)

Ndr : Pierre Boussac & Jean Custos ont seuls signé.

